
 
 
 

Outono 
  E deitouse obediente sobre un manto de 
humus húmido e cálido. Arreconchegouse á terra 
que se adaptou ao seu corpo. Sentiu a aperta da 
nai no chan, o seu alento fresco e o seu ritmo 
pausado. Cruzou os brazos sobre o peito para 
materializala. Botábaa tanto en falta. As pólas das 
árbores a medio espir formaban o teito daquel 
útero vexetal. 

 O sol quentaba na primavera do inverno e 
acariñáballe a cara.  
 
Texto de Elvira Pérez e debuxo de Óscar Villán 
realizados para a exposición Plantando libros, 
organizada pola AGPI para o VII Salón do Libro Infantil e 
Xuvenil de Pontevedra (febreiro 2006). Na realización 
desta exposición seguiuse o proceso inverso ó habitual: 
primeiro se fixeron os debuxos, logo estes foron 
ilustrados con palabras.  
 
http://www.ovillan.com/plantando-libros.htm 

ENCONTROS COA AUTORA 

Un emoticón na bandexa de entrada 
       Allí ella descubre con horror que Fiz tiene dos 
emoticones en las pupilas, pero también el taxista y 
toda la gente que encuentra en la calle. 
 
 

   A contar ovellas 
Uns relatos tenros e cheos  de humor, que teñen a 
virtude de sorprendernos e engaiolarnos. 
 
 
http://bibliotecaiesanxenxo.blogspot.com/ 



 
 
 
 
 
 
 
 
 
 
 
 

 
Nesta foto tiña  eu sete anos 

 
 

KIRYE , ELÉISON, 
CHRISTIE, ELÉISON. 

CHRISTIE, AÚDI NOS... 
....MISERE NOBIS 

....ORA PRO NOBIS... 
ROSA MÍSTICA 

TURRIS EBÚRNEA 
DOMUS ÁUREA 

STELLA MATUTINA... 
 

A poesía coñecina na letanía do rosario. en latín. 
Canturreábamola acompañados pola música do vento e 
das badaladas das campás da igrexa nas longas tardes 
do inverno-inferno. Uns rosarios eternos con cinco 
misterios e moitísimos “Padrenuestros”. 
Na escola da miña aldea aprendiamos o Catecismo e 
liamos as historias do Novo e do Antigo Testamento que 
tamén escoitabamos na igrexa cos seus heroes: David, 
Moisés, Xesús...  
E os seus malos malones como Herodes. 
A min, Caín, Salomé e Xudas dábanme moita pena. 
Meu irmán traía  do internado varios medos, moita 
morriña e  bastantes soidades entre as follas dos TBOs, 
do Capitán Trueno  e  do Jabato. 
Da cidade tamén viñan os contos troquelados que  a  
min me  pirraban; e da Arxentina, Os Anteojitos  e o 
Lucky Luck que traía Dona Josefina cando voltaba de 
Bos Aires. 

                                                               Elvira Pérez          

Así son eu agora, con 45 anos. 

Gústame ler as  cartas dos restaurantes. Nelas busco 

sobremesas  que soen  bonito, que saiban  delicioso e que cheiren   

ben rico. Nas cartas agóchanse metáforas, personificacións, 

hipérboles, excentricidades,  rimas  de xelatina a  ritmo de 

merengue  con  arrecendos de  limón, de azucre cande   e de  

canela. Pura esencia de  poema. Todo dozura. Mirade se non : 

Arroz con leite.  

Natillas con rochas de coco. 

Flan da China Mandarina. 

Bolas de melón en zume de laranxa con  follas de 

menta fresca. 

Xeado de vainilla con confeti de pétalos de rosa  

Chulas de vento.  

Lazos fritidos. 

Linguas de gato.  

Biscoito borracho. 

Cabelo de anxo.  

Brazos de xitano. 

Sables de améndoas. 

Rosas.  

Ósos de Santos.  

Doce de leite do Mar de Prata.  

Torta de tres chocolates...               



                       Ñam, ñam, ñam. 


